
ABSTRAK 
 
 

Warga emas di Malaysia dijangka akan mencecah 3.2 juta atau sebanyak 9.5 peratus 

daripada jumlah keseluruhan penduduk menjelang tahun 2020. Penurunan 

keupayaan kognitif warga emas telah menjejaskan ketersampaian perjalanan harian 

disebabkan mereka berhenti dalam pemanduan. Maka, warga emas menunjukkan 

kebergantungan kepada pihak ketiga untuk menujui ke destinasi kerap dikunjungi. 

Kehilangan keupayaan pemanduan semasa telah menjejaskan ketersampaian 

perjalanan harian yang boleh menyebabkan pengecualian sosial berlaku dalam 

kalangan warga emas. Perletakan kemudahan infrastruktur yang jauh daripada 

tempat kediaman menyukarkan warga emas untuk mengaksesnya dengan berjalan 

kaki. Perkhidmatan pengangkutan awam yang kurang mesra dengan keperluan 

warga emas mengakibatkan warga emas cenderung menggunakan kenderaan 

persendirian dalam perjalanan harian. Kajian ini dilakukan untuk meneliti pola dan 

tahap ketersampaian perjalanan harian warga emas di Bandaraya Kota Kinabalu, 

Sabah. Kajian ini menggarriskan beberapa objektif utama untuk mengenal pasti pola 

perjalanan harian dan faktor yang mempengaruhi ketersampaian perjalanan harian 

warga emas serta masalah-masalah ketersampaian warga di Bandaraya Kota 

Kinabalu, Sabah. Kajian ini menggunakan kaedah campuran iaitu kaedah Kuantitatif 

dan Kualitatif. Satu set borang kaji selidik diedarkan kepada 532 orang warga emas 

untuk mendapatkan data primer. Selain itu, penyelidik telah menjalankan temubual 

semi berstruktur bersama lima orang warga emas. Tambahan pula, temu bual 

berstruktur telah dijalankan bersama Pegawai Jabatan Kebajikan Masyarakat untuk 

memperolehi data sokongan kajian. Data dianalisis menggunakan kaedah analisis 

deskriptif yang merangkumi frekuensi, peratusan, skor min, multiple choice 

responses manakala kaedah analisis inferensi seperti ujian tabulasi silang dan juga 

analisis faktor. Penemuan kajian menunjukkan perjalanan warga emas adalah pada 

kekerapan yang rendah dan majoriti dalam lingkungan jarak antara 0 hingga 5 

Kilometer. Selain itu, warga emas lebih cenderung mengadakan non-work trip dan 

dan hanya keluar dari rumah apabila perlu sahaja. Warga emas peringkat awal 

(60-65 tahun) menunjukkan pretasi pemanduan yang lebih tinggi berbanding 

dengan warga emas peringkat akhir (75 tahun dan ke atas) disebabkan penurunan 

fungsi kognitif (tindak balas lambat) dan halangan penglihatan. Faktor guna tanah 

adalah faktor dominan dimana perletakan kemudahan infrastruktur jauh dari tempat 

kediaman menyukarkan ketersampaian perjalanan kerana memerlukan kos 

berlebihan membebankan warga emas. Sebahagian besar warga emas mengalami 

jurang digital akibat daripada kurang pemilikan alat peranti ICT dan tidak mahir 

dalam penggunaan alat peranti ICT. Di samping itu, faktor seperti tiada keperluan, 

tiada minat dan pertimbangan atas kos menjejaskan peluang warga emas untuk 

mengakses kepada perkhidmatan E-hailing yang semakin menonjol sebagai salah 

satu pengangkutan alternatif khususnya bagi warga emas yang tidak mampu lagi 

memandu, tiada kenderaan persendirian dan tinggal perseorangan dalam 

mempertingkatkan ketersampaian mereka. Kajian ini telah menjelaskan pola 

perjalanan dan tahap ketersampaian warga emas dalam bidang disiplin Geografi 

Pengangkutan. Pihak berkepentingan perlu mempelbagaikan kemudahan 

pengangkutan awam dan inisiatif dalam membantu warga emas kekal aktif 

walaupun telah berlanjutan usia.   

 

 

Kata kunci: Warga emas, ketersampaian, lesen memandu, keupayaan memandu, 

E-hailing. 

ABSTRACT 
 
 

THE PATTERNS AND FACTORS OF ACCESSIBILITY AMONG THE ELDERLY 

IN KOTA KINABALU, SABAH 

 
Malaysia's elderly population is estimated to reach 3.2 million by 2020, contributing 

for 9.5 percent of the overall population. The decline in cognitive ability of the elderly 

has affected the availability of daily trips due to them stopping driving. As a result, 

the elderly show dependence on third parties to travel to frequently visited 

destinations. Losing the ability to drive affects their ability to get around on a daily 

basis, which can lead to social exclusion. The placement of infrastructure facilities 

that are far from the residence makes it difficult for the elderly to access them on 

foot. Public transport services that are less friendly to the needs of the elderly result 

in the elderly tending to use private vehicles for daily travel. The purpose of this 

study was to investigate the pattern and level of accessibility of daily trips for the 

elderly in Kota Kinabalu City, Sabah. This study outlines the main objectives to 

identify daily travel patterns and factors that affect the accessibility of daily travel for 

the elderly as well as the accessibility problems of citizens in the City of Kota 

Kinabalu, Sabah. This study uses a mixed method, namely Quantitative and 

Qualitative methods. A set of survey forms were distributed to 532 elderly people to 

obtain primary data. In addition, the researcher conducted semi-structured 

interviews with five elderly people. Furthermore, structured interviews were 

conducted with Social Welfare Department Officers to obtain data to support the 

study. Data was analysed using descriptive analysis methods that include frequency, 

percentage, mean score, multiple choice responses while inferential analysis 

methods such as cross tabulation tests and factor analysis. The findings of the study 

show that elderly people travel at a low frequency and the majority are within a 

distance of 0 to 5 kilometres. In addition, the elderly are more likely to have 

non-work trips and only out when necessary. Early-stage seniors (60-65 years) show 

higher driving ability compared to late-stage seniors (75 years and above) due to 

decreased cognitive function (slow response) and visual impairment. The land use 

factor is a dominant factor where the placement of infrastructure facilities far from 

the place of residence makes it difficult to travel because it requires excessive costs 

and burdens the elderly. Most of the elderly suffer from a digital divide due to lack of 

ownership of ICT devices and not being skilled in the use of ICT devices. In addition, 

factors such as lack of need, lack of interest and consideration of cost affect the 

opportunity for the elderly to access E-hailing services which are increasingly 

prominent as one of the alternative forms of transportation especially for the elderly 

who are no longer able to drive, have no private vehicle and live alone in improving 

their availability. This study has explained the travel patterns and the level of 

accessibility of the elderly in the discipline of Transport Geography. Stakeholders 

need to diversify public transport facilities and initiatives to help the elderly remain 

active despite advancing age. 

 

 

 

 

Keywords: The elderly, accessibility, driving license, driving ability, E-hailing 

BAB 1 

 

 

PENDAHULUAN 

 

 

 

1.1   Pengenalan  

 

Pengangkutan merupakan keperluan bagi mengekalkan dan melancarkan mobiliti 

samada dalam pergerakan manusia, barangan dan perkhidmatan serta juga 

peralihan informasi dan idea dari satu lokasi asal ke ruang yang ingin ditujui. 

Seseorang boleh melakukan mobiliti dengan melibatkan pelbagai aspek seperti 

ketersampaian, keselamatan, kesesuaian harga dan jarak. Fenemona penuaan 

menjadi satu trend di negara maju seperti Jepun, Amerika syarikat, Eropah, China, 

Hong Kong dan sebagainya. Selain itu, penuaan yang semakin ketara di negara 

membangun seperti Malaysia merupakan satu peringatan awal bagi pihak kerajaan 

atau masyarakat membuat persediaan awal dalam usaha mempertingkatkan 

kemudahan pengangkutan awam agar lebih mesra dengan spesifikasi warga emas. 

Warga emas di Malaysia dijangka akan mencecah 3.2 juta atau sebanyak 9.5 peratus 

daripada jumlah keseluruhan penduduk menjelang tahun 2020 berbanding dengan 

2.1 juta bersamaan dengan 7.3 peratus pada tahun 2011 (Jabatan Perangkaan 

Malaysia, 2018).  

 

Peningkatan populasi warga emas telah mewujudkan permintaan warga 

emas terhadap kemudahan pengangkutan. Oleh itu, keperluan mobiliti warga emas 

harus dipertimbangkan dan mengambil kira dalam pelbagai pelan, dasar atau inisiatif 

agar kebajikan mereka dapat diutamakan. Ini disokong oleh Mazdi et al., (2016) 

dimana pengangkutan merupakan salah satu indikator yang penting dalam 

pengukuran kualiti taraf hidup dan kemakmuran hidup masyarakat kerana mampu 

mengekalkan dan meningkatkan mobiliti penduduk.  

Penuaan merupakan cabaran pada masa yang sama penuh dengan peluang. 

Sekiranya warga emas aktif, dapat menikmati hidupnya tanpa menganggap dirinya 

sudah tua, lebih banyak kegiatan dalam hidupan harian dapat dilakukan bagi 

memanfaatkan masa lapanganya (Smita Pandey, 2018). Penjagaan kesihatan 

mampu mengekalkan dan meningkatkan keupayaan mobiliti warga emas. Hal ini 

sedemikian sama dengan kajian Lai (2020), di mana punca peningkatan jangka hayat 

adalah disebabkan sistem perkhidmatan kesihatan yang baik dan peningkatan 

kesedaran penduduk terhadap kepentingan menjaga kesihatan. 

 

Mario et al. (2021), mendefinisikan penuaan sebagai "proses di mana 

perubahan struktur dan fungsional terkumpul dalam organisme sebagai hasil dari 

berlalunya waktu". Seiring dengan pertambahnya usia, keupayaan fizikal dan mental 

warga emas menurun menyebabkan mereka tidak dapat menguruskan hidup mereka 

sebaik yang mereka lakukan sebelumnya. Warga emas mengalami kadar kekurangan 

keupayaan fizikal yang tinggi seperti pendengaran, penglihatan, kehilangan ingatan, 

inkontinensia kencing dan sakit sendi (Barca et al., 2011; Bravo et al., 2012; Said, 

2017; De Luca et al., 2019; Saraswat et al., 2020). 

 

Aishah dan Katiman (2012) telah membuktikan kualiti hidup warga emas di 

Selangor menurun ekoran akibat daripada proses penuaan yang mereka alami. 

Responden dalam kajian tersebut mengalami masalah pendengaran, penglihatan, 

pergerakan, ingatan dan pemikiran dalam kadar yang berbeza. Sifat dan simptom 

penuaan ini telah menghalang mobiliti mereka dan keadaan akan menjadi lebih 

serius jika kemudahan pengangkutan lagi tidak memberi bantuan dalam keupayaan 

mobiliti warga emas. Fenomena ini telah menghasilkan implikasi dalam aspek 

kesihatan, sosial dan ekonomi yang mendalam terus menyumbangkan kepada 

cabaran yang signifikan dalam pengurusan keperluan warga emas dalam negara 

(Ahmad et al., 2021). 

 

 

1.1 Latar Belakang Kajian  

 

Warga emas tetap mempunyai keupayaan mobiliti dan mampu memberi sumbangan 

kepada sosioekonomi negara. Hal ini sejajar dengan kajian yang dijalankan oleh 




